IGISABISHO C’IMINSI YOSE MUGITONDO KU W’IMANA
 Patiri
: Haninahazwe Data, na Mwana, na Mutima Mweranda, ubu n’imyika yose. 

Abakristo bakishura: Amen
Patiri : Haninahazwe Kristo, Mana yacu ani nahazwe

            Mwami w’Ijuru, Muhoza, Mpwemu w’ukuri, uri hose kandi wuzuye ibintu vyose. Bubiko bw’imihezagiro kandi soko ry’ubuzima. Nuze kandi ubane natwe, wongere utwoze ibitwanduza vyose kandi wongere ukize imitima yacu, we Mwiza.

Abakristo bakishura : Amen
Mana Mweranda, Mushobora vyose Mweranda, Mudapfa     Mweranda, tugirire ikigongwe(X3)
Haninahazwe Data, na Mwana, na Mutima Mweranda, ubu n’imyika yose. Amen
Ewe Butatu Butagatifu bweranda, tubabarire. Mukama twoze ibicumuro vyacu, Databuja, Turekurire ivyaha vyacu Mweranda, tungendere, Wongere udukize ubumunga kubw’Izina  ryawe.

Mukama tugirire ikigongwe (x3)

Haninahazwe Data, na Mwana, na Mutima Mweranda, ubu   n’imyika yose. Ame
Dawe wa twese uri mw’ijuru, izina ryawe nirininahazwe, ubwami bwawe ni bukwire hose, ivy’ushaka ni bigirwe kw’isi no mw’ijuru. Uduhe ivyokurya bidukwiye uyu musi, uturekurire ibicumuro vyacu nkuko na twe turekurira abatugiriye nabi, ntudutererane ibitwosha nabi yamara udukize akabi.Amen.
Patiri
: Kuko ubwami, n’ingaji, n’ubuninahazwa ari ivyawe Dada, na Mwana na Mutima Mweranda, ubu no mu myaka yose.
Abakristo bakishura: Amen
Musomyi
:Ewe Mukama, tabara ihanga ryawe wongere uhezagire abararwa
bawe. Ronsa itsinzi yaba kwemera ku bansi babo b’abapagani kandi 

uzigamishe umusalaba wawe aba kunzi bawe.
Haninahazwe Data, na Mwana, na Mutima Mweranda

Ewe Kristu Mana, wadugijwe k’umusalaba kubwo gushaka   kwawe, girira imbabazi, intara nshasha zikwizera kubw’Izina ry’uwo musalaba twaronkejwe ku bwawe. Ronsa ku bw’ububasha bwawe, abana bu mwami wacu babizeye itsinzi n’ubushobozi bwo kunesha umwansi. Ku kwiyunganawe mw’isezerano rishasha, vyo babera ikirwanisho, amahoro, n’ikimenyetso c’itsinzi yamaho ariko kitaboneka.

Ubu no mu myaka yose. Amen
Ewe muvyeyi w’Imana, ukwiriye kuninahanzwe, kubera uri inkinzo yacu ntangere, mu bwiza bwawe, turakuzamvye utegere ibisabisho vyacu, ronsa inkomezi aba orthodoxe, tabara abo bose, wongere ubaronse itsinzi iva mw’ijuru, abo wasezeraniye kuganza wewe wibarutse Imana, we wenyene wahezagiwe.
Patiri
: Tugirire ikigongwe, o Mana, mu mbabazi zawe zitagira akagero, turagusavye, utwumvirize wongere utugirire ikigongwe.
Abakristo bakishura: Mukama tugirire ikigongwe (x3).

Patiri
:Turagusavye kandi ku bw’aba kiristu  n’aba orthodoxe bose.

Abakristo bakishura: Mukama tugirire ikigongwe (x3).

Patiri
:Turagusavye kandi kubw’umwepiskopi wacu … na bene wacu muri kristu.

Abakristo bakishura :Mukama tugirire ikigongwe(x3).

Patiri
: Kuko ur’Imana y’imbabazi, n’umukunzi w’abantu, turakuninahaza, Data na  Mwana, na Mutima Mweranda ubu no mu myaka yose.
Abakristo bakishura : Amen, Kw’izina ry’Umukama, Patiri hezagira.
Patiri
:Haninahazwe, Ubutatu Bweranda kandi butatandukana, kamere imwe, soko ry’ubuzima, ubu no mu myaka yose.

 Umusomyi :Haninahazwe Imana mw’ijuru, kw’isi naho haze amahoro   kubantu 
Imana ikunda bakayikundira(x3)

Mukama teranura iminwa yanje, kugira akanwa kanje kazokwamamaze ishimwe ryawe.
ZABURI 3

Mukama, ese ingene abanyanka babaye benshi, ni abahagurukiye kungwanya!  Ni benshi babwira umutima wanje ngo: nta bukiriro azeye ku Mukama, uri inkinzo inkingira, ninahazwa ryanje, ni wewe umpa kuraramura umutwe! Ndatera akamo ntabaza Umukama akanyishura aho avyagiye ku musozi wiwe mweranda: Nanje ndaryama ngasinzira, nkagirako nkikangura, kuko Umukama ankingira. Ntabwoba nterwa n’ibihumbi vy’abantu bankikuje hose ngo bandwanye. Haguruka Mukama, nkiza Mana yanje, Kuko ukubita mu misaya abansi banje bose, ugahongagura amenyo y’ababisha. Umukama ni we nyene urukiza, hunda umuhezagiro wawe igihugu cawe.

ZABURI 37

Ewe Mukama, ntumpane ugishavuye, ntunkubite ukiratse. Nkako! Imyampi yawe yarantobekeranije, ikiganza cawe carancinyije. Najegenyutse umubiri kubera ubukari bwawe, nta mahoro mu magufa yanje, kubera igicumuro canje.Nkako, ivyaha  vyanje vyarandengeye umutwe, birandemereye nk’umuzigo amahero. Ibikomere vyanje bibubitse amashira kandi biraduhuka, kubera ubusazi bwanje. Narahetamye ndagondama cane, ngenda ndaganya rikarinda rirenga, kukoamafyigo yanje yuzuye umuriro; najegenyutse umubiri wose.  Nta magara ngifise, navunaguritse rwose, ndaboroga kubera amaganya yanyuzuye umutima. Muhanyi, ico cose nipfuza kiri imbere yawe, amaborogo yanje urasimba, amagara yanje yamvuyeko, eka n’ababanyi  nyene baguma  kure ivyago vyanje, n’ababanyi nyene baguma kure yanje. Abahama ubuzima bwanje bantega imitego, abarondera kungirira nabi bahiga kunyica, biyumvira ikinyoma rikarinda rirenga. Nanje meze nk’ikitumva, meze nk’ikiragi kitacugurura umunwa. Nsigaye meze nk’umuntu atamwa, ata jambo rikiva mu kanwa kiwe. Nkako Mukama ni wewe nizigiye, ni wewe uzotanga inyishu, Muhanyi, Mana yanje. Kuko navuze nti:” Ese batonyigamba ngo banyishimeko ikirenge canje kinyereye!”. Nkako ndi mu guhenuka, ububabare bwanje twama duhanganye. Ariko ndemera icaha nakoze, igicumuro canje kimpagaritse umuntima.  Abansi  banje buzuye ubuzima, kandi barakomeye cane, abanyankira ubusa  bagwiriye. Abansubiza inabi mu kibanza c’ineza nabo,   barandwanya kuko ndondera gukora iciza. Ntumpebe Mukama; Mana yanje, ntunje kure! Tebuka untabare, wewe Muhanyi, wewe bukiriro  bwanje.

IZABURI 62

Ewe Mana, uri Imana yanje, ndakurondera bugica, umutima wanje urakunyotewe, umubiri wanje uraguhurumbira nk’isi yumye, yagadutse, y’imburamazi. None  narakubonye mu ngoro nyeranda, niho nihweza ubukomezi bwawe n’ubuninahazwa bwawe. Nkako, ubuntu bwawe ni bwiza, bundutira ubuzima, umunwa wanje uzogushimagiza. Nico gituma nzoguhezagira umwanya nkiriho, nzokiriza ibiganza nambaza izina ryawe. Umutima wanje uzohozagara nk’umuntu yariye ibinure n’imisokoro, umunwa wanje uzogushemeza wuzuye akanyamuneza. Iyo ndi aho ndyamye ndakwibuka, nterama nkakwiyumvira.Nkako, ni weweuntabara, nkishongora nikinze mu mababa  yawe. Umutima wanje ukwihambiriyeko, ukuryo kwawe ni kwo kunzigama. Nayo abarondera kuzimanganya ubuzima bwanje bazohondoganira mu nyenga z’ukuzimu. Bazoribwa n’imbwebwe. Ariko umwami we azokwigina mu Mana, uwuyirahira wese azaninahara, umunwa w’abangushi uzozibizwa.

Haninahazwe Data, Mwana na  Mutima Mweranda, Ubu no mu myaka yose amin.

Alleluia, alleluia, alleluia, ninahazwa Mukama(x3)

Mukama gir’ikigangwe (x3) Haninahazwe Data, Mwana na Mutima  Mwer anda, Ubu no mu myak yose, amin.

IZABURI 87 

Mukama, Mana y’ubukiriro bwanje, ku mutaga ndagutabaza, mw’ijoro nkaguma imbere yawe. Ese igisabisho canje coshika imbere yawe, ugatega ugutwi akamo kanje.Kuko umushaha wanje, wuzuye akabi; ubuzima bwanje bwegereye ukuzimu. Nsigaye mparurwa mu bamanuka mu nyenga; meze nk’umugabo atakigira integer. Nirebanga mu bapfuye, meze nk’abasogoswe barambaraye mu mva, nk’abo utagisubira kwibuka kandi wkuyeko iminwe. Wankororeye, mu mwijima, mu nyenga. Ubukazi bwawe bwansenyukiyeko, umpondoganirizako  ibisebizivyawe vyise. Waranciye ku bo tuzinanyi, wangize ikivume kuri bo; ndugaranywe, singisohoka. Ijisho ryanje ryakabiranye kubera ivyaha  vyanje, ni wewe nambaza iminsi yose Mukama, ni wewe ntega ibiganza. Mbe hari igitangaza igirira abpfuye? Ugira ngo imizimu irazuka ngo iguhaye? Mbe hari uwoyaga ubuntu bwawe ari mu mva, akayaga ubudahemuka bwawe ari mu kuzimu? Hari uwomenya ibitangaza vyawe ari mu mwijima, akamenya ubutungane bwawe ari mu gihugu c’abibagiwe? Jeho ni wewe ntabaza, Mukama; mu gitondo igisabisho canje ndacerekeza kuri wewe. Ni kuki  wampevye ga Mukama, ukampisha amaso yawe? Ndi umurushwa, ndi akaheze kuvaaaa mu bwana; narrinze imiturubiko yawe, none nabuze ayo ncira n’ayo mira. Ishavu ryawe ryarankirimbiyeko, ubwoba untera burampundagza. Iminsi yose vyama binca irya n’ino nk’amazi; bikankikuza vyose hamwe. Waranciye ku mukunzi no ku mugenzi, umugenzi nsigaranye ni umwijima.

IZABURI 102
Hazagira Umukama, se mutima wanje: maze uko ndi kwose mpezagira Izina ryiwe ryeranda. Hezagira Umukama, se mutima wanje; ntiwibagire ivyiza vyose yakugiriye. Ni we akurekurira ivyaha vyawe vyose, ni we agukiza indwara zawe zose. Ni we agarurira ku cobo ubuzima bwawe, ni we akwambika  urugori rw’ubuntu n’impuhwe. Ni we  aguhunda ivyiza wipfuza, ubuto bwawe bukama butotahaye nk’ubw’inkona. Umukama akora ibitunganye, aburanira abacinyzwa bose. Yaramenyesheje Musa inzira ziwe, amenyesha bene Israeli ibikorwa vyiwe bihambaye. Umukama ni nyene impuhwe n’imbabazi, ntakaza ishuvu, yuzuye ubuntu. Ntiyama mu mpari igihe cose, ntagumana ishari umwanya wose. Uko ducumura si ko aduhana, ntagare ingere ku vyaha vyacu. Kuko, kurya ijuru rirengeye isi, ni ko ubuntu bwiwe ari bwinshi ku bamwubaha. Nka kurya ubuseruko buri kure y’uburengero, ni ko ata kure yacu ubugome bwacu. Kurya se w’abana agirira impuhwe abana  biwe, ni ko Umukama agirira impuhwe abamwubaha. Nkako, we arazi uko turemwe, aribuka ko turi ivu. Umuntu! Iminsi yiwe ni nk’icatse, nka kurya kw’iishurwe ryo mu mirima, ni ko na we ashurika. Iyo umuyaga uriciyeko rico  zimangana, ntawusubira kumenya ikibanza ryarimwo. Ariko ubuntu bw’Umukama bwama ku bamwubaha imyaka n’imyaka; ubutungane bwiwe nabwo bwama ku buzukuru babo, ku bazigama isezerano ryiwe, no ku bibuka amateka yiwe ngo bayarangure. Umukama yashiye intebe yiwe y’ubwami mw’ijuru, kandi ubwami bwiwe ni bwo buganza vyose. Hezagire Umukamamwa bamalayika biwe, mwa ntwari ihhmbaye  murangura ijambo ryiwe mu kwumviria ico ijambo ryiwe rivuga. Hezagire Umukama mwebwe  ngabo ziwe mwese, mwebwe mumukorera  mukarangura ishaka ryiwe. Hezagia Umukama mwebwe biremwa vyiwe mwese, mu bibanza vyose aganza. Hezagira Umukama se mutima wanje. Mu bibanza vyose aganza. Hezagira Umukama se mutima wanje.

IZABURI 142

Mukama, umviriza igisabisho canje, tega ugutwi ivyo ndakuzamba, nunyishure ukurikije ubudahemuka bwawe n’ubutungane bwawe. Ntuburanye umusavyi wawe, kuko ata n’umwe mubazima ari intungane imbere yawe. Umwansi aguma  ankurikirana, ubuzima bwanje abuvungavungira hasi, atuma mba mu muzimagiza nk’abapfuye kera. Umutima wanje wayamye, umutima wanje watungurutse. Ndibuka iminsi yo hambere, nkiyumvira igikorwa cawe cose, nkazirikana igikorwa c’iminwe yawe. Ndaramvura amaboko nkayerekeza kuri wewe, imbere yawe, umutima  wanje umeze nk’isi yagadutse. Nunyishure  nigoga, Mukama, umutima wanje uriko urayama, ntumpishe amaso yawe, nohava mera nk’abamanutse mu cobo. Ese wonyereka ubuntu bwawe bugica, kuko ari wewe nizigiye! Ese womenyesha inzira nogenderamwo, kuko nerekeza umutima wanje kuri wewe! Nkiza abansi banje, Mukama, kuko ari wewe mpungirako. Nyigisha gukora ishaka ryawe, kuko uri Imana yanje. Umutima wawe mwiza, unyobora mu nzira iringaniye. Kubw’izina ryawe  Mukama, numbesheho; kubw’ubutungane bwawe, kiza umushsha wanje amaganya. Kubw’ubuntu bwawe, zimanganya abansi banje; uhonye abahama ubuzima bwanje, kuko ndi umusavyi wawe(x2). Ndasavye Mana, ko mpwemu wawe mweranda kubw’ubuntu bwiwe yonsubiza mu nzira y’ukuri!

Haninahazwe Data, Mwana na   Mutima Mweranda, Ubu no mu myaka yose amin.

Alleluia, alleluia, alleluia, ninahazwa Mukama(x3) Mukama mizero yacu ninahazwa.
 Patiri/Umudiyakoni
: Ku bw’amahoro, dusabe Umukama.
Abakristo bakishura: Mukama gira ikigongwe.
Patiri/Umudiyakoni: Ku bw’amahoro ava mw’ijuru nagakiza kimisha yacu, dusabe Umukama. 

Abakristo bakishura: Mukama tugirire ikigongwe.
Patiri/Umudiyakoni : Ku bw’amahoro  yisi yose,  umutekano w’Eklessiya nyeranda y’Imana, n’ubumwe bwa bose ,dusabe Umukama.                                       

Abakristo bakishura: Mukama tugirire ikigongwe.
Patiri/Umudiyakoni : Ku bw’iyi ngoro nyeranda, n’abayinjimwo bafise ukwemera, ukwubaha n’ugutinya Imana, dusabe Umukama.                                 
Abakristo bakishura: Mukama tugirire ikigongwe.
Patiri/Umudiyakoni : Kubw’intungane n’abakristu baba orthodokse, dusabe Umukama.

Abakristo bakishura: Mukama tugirire ikigongwe.
Patiri/Umudiyakoni: Ku bw’umwepiskopi mukuru wacu… n’abasaserdoti, abadiakoni ba Kristo n’abantu bose dusabe Umukama.                                                        .

Abakristo bakishura: Mukama tugirire ikigongwe.
Patiri/Umudiyakoni : Ku bw’igihugu cacu n’abadutwara bose dusabe Umukama.,               

Abakristo bakishura: Mukama tugirire ikigongwe.
Patiri/Umudiyakoni : Ku bw’iki gisagara, n’ibisagara vyose n’abemera bose babibamwo, dusabe Umukama.

Abakristo bakishura: Mukama tugirire ikigongwe.
Patiri/Umudiyakoni :Ku bw’ibihe vyiza, ubwinshi bw’ivyamva vy’isi, n’ibihe bitekanye, dusabe Umukama.

Abakristo bakishura: Mukama tugirire ikigongwe.
Patiri/Umudiyakoni : Ku bw’abwo abegendera  mu kiyaga, ingenzi, abarwaye, ababaye, imbohe, kubw’agakiza kabo, dusabe Umukama.

Abakristo bakishura: Mukama tugirire ikigongwe.
Patiri/Umudiyakoni :  Dufashe, udukize, utugirire ikigongwe, wongere udukingire se Mukama, kubw’inema yawe.

Abakristo bakishura: Mukama tugirire ikigongwe.
Patiri/Umudiyakoni: Mukwibuka Bikira Mariya Mweranda, atagira gatotsi kandi Muhimbazwa Muvyeyi w’Imana, wagumanye ubweranda Bikira Maria (Abakristo: Mweranda ntangere muvyeyi w’imana n’udusabire), nutwizigire umwe wese n’ubuzima bwacu muri Kristo Mana yacu.
Abakristo bakishura: Iwawe Mukama.
Patiri: Kuko Ubuninahazwa, n’ukugusenga ari ivyawe Data, na Mwana, na Mutima Mweranda ubu n’inyaka yose.

Abakristo bakishura : Αmin
Turaririmba: Umukama ni Imana gatatu n’icitabirizo (Ps118, 29, 10, 23) mu gukurikiza ijwi ya tropaire y’uwo musi

Abakristo bakishura : Umukama niwe Mana yacu yaratwiyeretse hahezagirwe uwuje 
kwizina ry’Umukama. 

Umusomyi: Dushimire Umukama kuko ari mwiza kuko urukundo rwiwe rwa maho
Abakristo bakishura : Umukama niwe Mana yacu, yaratwiyeretse hahezagirwe uwuje kw’ijina ngw’Umukama.

Umusomyi: Amahanga yose yarankikuje, mwizina ry-Umukama narayigije inyuma.
Abakristo bakishura:  Umukama niwe Mana yacu, yaratwiyeretse hahezagirwe uwuje kw’ijina ngw’Umukama.

Umusomyi: Oya sinzopfa, nzobaho, menyeshe ibikorwa bihambaye vy-Umukama.

Abakristo bakishura: Umukama niwe Mana yacu, yaratwiyeretse hahezagirwe uwuje kw’ijina ngw’Umukama.

HACA HAKURIKIRA TROPARIA ……………………………., TROPARIA Z’UMUVYEYI  W’IMANA …………………………………………
Patiri/Umudiyakoni:Kandi kandi mu mahoro, dusabe Umukama
Abakristo bakishura: Mukama tugirire ikigongwe.
Patiri/Umudiyakoni: Dufashe, dukize, tugirir’ikigongwe, wongere udukingire se Mukama, kubw’ineme yawe.
Abakristo bakishura: Mukama tugirire ikigongwe.
Patiri/Umudiyakoni : Mukwibuka Bikira Mariya Mweranda, atagira gatotsi kandi Muhimbazwa Muvyeyi w’Imana, wagumanye ubweranda Bikira Maria (Abakristo: Mweranda ntangere muvyeyi w’imana n’udusabire), nutwizigire umwe wese n’ubuzima bwacu muri  Kristo Mana yacu.
Abakristo bakishura : Iwawe Mukama.

Patiri: Ku kw’Inganji, Ubwami, Ubushobozi n’Ubuninahazwa ari ivyawe Data, na Mwana, na Mutima Mweranda, ubu no mu myaka yose.

Abakristo bakishura: Amen
Turaririmba Cathisme y’izuka rya Yesu canke y’umweranda wo kuri uwo musi inyima ya Evloghitaria

 EVLOGHITARIA Y’IZUKA RYA YEZU
Urahezagiwe Mukama, nyigisha ugushaka kwawe.

Umurwi wose w’amarayika bagizes ubwoba igihe bakubona wizuye mubapfuye, wewe mucunguzi wasambuye ububasha bw’urupfu, mugabo Adamu yazukanye nawe kandi waradukijije twese umuriro udahera.

Urahezagiwe Mukama, nyigisha ugushaka kwawe.

Umumarayika aca ibibatsi yabajije abagore beranda ati: Nikubera iki muvanga amarira y’umubabaro nivyo bimoga neza? Nimwirabire mwebwe nyene uruhafu kandi mutegere ko Umukama yizuye muruhafu. 

Urahezagiwe Mukama, nyigisha ugushaka kwawe.

Mugatondo kakare, abagore beranda bagiye bihuta cane n’amarira k’uruhafu, mugabo umumarayika ahagaze imbere yabo ababwira ati: Igihe c’amarira carangiye, ntimube mukirira, mugabo nimugende mumenyeshe abatumwa inkuru y’izuka.

Urahezagiwe Mukama, nyigisha ugushaka kwawe.

Abagore beranda bafise ibimoga neza bagiye k’uruhafu barira, mugabo umumarayika ababwira ati: Nikubera iki murondera Umuzima mubapfuye? Nk’Imana, yizuye mubapfuye.

Haninahazwe Data, na Mwana, na Mutima Mweranda.

Dukubite ibipfukamiro imbere ya Data, imbere y’Umwana wiwe w’ikinege na Mutima Mweranda, butatu bweranda budatandukana hamwe n’abaserafi turirimbe duti: Mweranda, mweranda, mweranda Mukama Mana yacu.

Ubu no mu myaka yose, amen.

Wewe wibarutse isoko ry’ubuzima, we mubikira, warakijije Adamu igicumuro; kubwawe amarira ya Eva yahindutse akanyamuneza, kuko kuriwe huzuye umusesekara w’isoko ry’ubuzima, Imana-muntu yihaye umubiri mumbanyi yawe.

Alleluia, alleluia, alleluia ninahazwa Mukama (x3) Mukama mizero yacu 
ninahazwa.
Patiri/Umudiyakoni
: Kandi kandi mu mahoro, dusabe Umukama
Abakristo bakishura: Mukama tugirire ikigongwe.
Patiri/Umudiyakoni: Dufashe, dukize, tugirir’ikigongwe, wongere udukingire se Mukama, kubw’ineme yawe.
Abakristo bakishura: Mukama tugirire ikigongwe.
Patiri/Umudiyakoni : Mukwibuka Bikira Mariya Mweranda, atagira gatotsi kandi Muhimbazwa Muvyeyi w’Imana, wagumanye ubweranda Bikira Maria (Abakristo: Mweranda ntangere muvyeyi w’imana n’udusabire), nutwizigire umwe wese n’ubuzima bwacu muri  Kristo Mana yacu.
Abakristo bakishura : Iwawe Mukama.

Patiri: Kuko Kwizina ry’Awe ririninahazwe, Ubwami, n’Ubuninahazwa ari ivyawe Data, na Mwana, na Mutima Mweranda, ubu no mu myaka yose. 

Abakristo bakishura: Amen 

Umusomyi: Asoma Hypocoi y’ijwi baririmba uwo musi. Mu nyuma, abaririmyi bararirimba Anavathmi y’ijwi ry’uwo musi, na prokimenon y’Izuka rya Yesu ; bahejeje baca baririmba canons. Inyuma Ode ya gatatu, umupatiri aca avuga collecte ntoya. 
Patiri/Umudiyakoni:Kandi kandi mu mahoro, dusabe Umukama
Abakristo bakishura: Mukama gir’ ikigongwe.
Patiri/Umudiyakoni: Dufashe, dukize, tugirir’ikigongwe, wongere udukingire se Mukama, kubw’ineme yawe.

Abakristo bakishura: Mukama gir’ ikigongwe.
Patiri/Umudiyakoni : Mukwibuka Bikira Mariya Mweranda, atagira gatosi kandi Muhimbazwa Muvyeyi w’Imana, wagumanye ubweranda Bikira Maria (Abakristo: Mweranda ntangere muvyeyi w’imana n’udusabire), nutwizigire umwe wese n’ubuzima bwacu muri  Kristu Mana yacu.
Abakristo bakishura : Iwawe Mukama.
Patiri : Kuko uri Imana yacu kandi turakuninahaza Data, na Mwana, na Mutima Mweranda, ubu no mu myaka yose. 
Abakristo bakishura: Ame 
 

Turaririmba ode ya Gatandatu ya canons 

Patiri/Umudiyakoni: Kandi kandi mu mahoro, dusabe Umukama
Abakristo bakishura: Mukama gir’ ikigongwe.
Patiri/Umudiyakoni: Dufashe, dukize, tugirir’ikigongwe, wongere udukingire se Mukama, kubw’ineme yawe.
Abakristo bakishura: Mukama gir’ ikigongwe.
Patiri/Umudiyakoni :Mukwibuka Bikira Mariya Mweranda, atagira gatosi kandi Muhimbazwa Muvyeyi w’Imana, wagumanye ubweranda Bikira Maria (Abakristo: Mweranda ntangere muvyeyi w’imana n’udusabire), nutwizigire umwe wese n’ubuzima bwacu muri  Kristu Mana yacu.
Abakristo bakishura : Iwawe Mukama.
Patiri : Kuko uri Umwami w’amahoro n’umucunguzi w’imitima yacu, kandi turakuninihaza, Data, na Mwana, na Mutima Mweranda, ubu no mu myaka yose. 

Abakristo bakishura: Ame 
 
Mu nyuma, abaririmyi bararirimba odes ya canons za nyuma kandi bagasoma Kontakion na Ikos , hanyuma synaxarie, hanyuma Katavasies y’Umuvyeyi Nyina w’Imana 

KATAVASI Y’UMUVYEYI NYINA W’IMANA

1. Umunwa wanje uzuguruka wongere wuzure Mutima Mweranda : ndatuye ugutazira kwanje Nyina w’Umwami; kandi bazombona kuri uwo munsi mukuru uhambaye ndirimbana akanyamuneza ubwiza bwiwe bwose.

2. Nshira mu mutamana wawe wewe nyina w’Imana, ukaba soko ry’ubuzima ridakama, abaririmvyi bose bagushimagiza n’indirimbo zabo;nubahe urugori rw’intsinzi rwaho uvyagiye mubuninahazwa bw’Imana.
3.Uwicaye nku w’uninahajwe ku ntebe y’ubwami bw’ijuru, yaje ku gicu ; Ni Yesu Imana mukiza wacu, kandi ku bw’ikiganza ciwe gitagira agatotsi, yaratabaye aba muririmba : Ewe Kristo Mana yacu, nuninahazwe ku bushobozi bwawe.
4. Isi yose yuzuye ubuninahazwa bwawe, Mubikira utananirwa, kubera wibungenze mumbanyi Imana irengeye vyose wongera wibaruka umwana w’umuhungu yamyeho akongera agakiza abaririmba ubuninahazwa bwawe.
5. Mu guhimbaza uyo munsi mukuru w’Imana kandi mweranda w’Umuvyeyi             w’Imana, ni muze abemera, dukome amashi, tuninahaza Imana ya muremye.
6. Ntibasenga ikiremwa ahubwo basenga umuremyi w’abakristu Imana iri hejuru ya vyose, mugabo bararinze umuriro n’umutima rugabo bararirimbira muri iryo tanure kandi muvyago.Mukama wewe ukwiye kuninahazwa, Mana ya basokuru nuhezagirwe.

Turakuririmba, turaguhezagira kandi turagusenga Mukama.

7. Urwaruka rw’intwari rwari mw’itanure rwarabohowe nuwibarutswe na nyina w’Imana ; icari ikinyegezwa kera ubu cabaye ukuri, kubera yegeranije isi yose ibandanya kuririmba : ninahaza Umukama n’ibikorwa vyiwe vyose, n’ubuninahazwa bwiwe ntangere kandi budahera.
8. Urwaruka ruhirwe mw’itanure ry’umuriro bakijijwe nuwibarutswe n’umuvyeyi w’ Imana : ivyari aho hambere nk’ishusho, ubu vyabaye ukuri kuko vyegeranirije ab’isi bose babandanya baririmba : bahayagiza Umukama, ibikorwa vyiwe vyose, kuri we ubuninahazwa burengeye, n’ishimagizwa ryamaho.
9. Umuntu wese wo kwisi naninahaze n’umutima wiwe, afashe itara ryaka, abamarayika bose bo mw’ijuru bahimbazanye akanyamuneza umunsi mukuru mweranda wa nyina w’Imana bongere bamuririmbe.Nezerwa muhimbarwa kandi wamye uri umubikira, Muvyeyi Nyina w’Imana

Patiri/Umudiyakoni : Dusabe Umukama
Abakristo bakishura: Mukama tugirire ikigongwe.
Patiri : Kuko uri Mweranda, O Mana yacu, kandi uri mu Beranda, kandi turakuninahaza, Data, Mwana na Mutima Mweranda, ubu no mu myaka ni myaka. 
Abakristo bakishura: Amen. 
 

Ko igihema cose coninahaza Umukama (x 3) 

Patiri/Umudiyakoni : N’ukugira ube umucamanza akwiye kumviriza Injiri nyeranda, dusabe Umukama Imana yacu.
Abakristo bakishura: Mukama tugirire ikigongwe (X3)
Patiri/Umudiyakoni : Mu bwitonzi. Haguruke twumvirize injiri nyeranda 
Patiri : Horana amahoro 

Abakristo bakishura : Yongera ahorane nawe

Patiri/Umudiyakoni : Ivyo dusoma mu injili ntagatifu nk’uko yanditswe nu mweranda(Izina)

Patiri : Twumvirize

Abakristu bakishura : Ninahazwa Mukama, ninahazwa.

Patiri/Umudiyakoni : Asoma Injiri ya aurore yo muri uwo murwi, ahagaze i buryo bw’Imeza nyeraranda. Ariko araheza gusoma Injiri, aca agenda agana umuryango mweranda hanyuma agahezagira abakristo akoresheje itabu c’Injiri
Abakristo bakishura : Ninahazwa Mukama, ninahazwa.  

                                        Imbere y’izaburi ya 50
Umusomyi : Mugutangarira izuka rya Kristo, dukubita ibipfukamiro imbere y’Umukama wacu mweranda Yesu: Ni we musa atagira igicumuro. Ewe Kristo, dukubita ibipfukamiro imbere y’umusaraba wawe, turaririmba kandi turaninahaza izuka ryawe ryeranda kuko uri Imana yacu, ntayindi mana tuzi atari wewe: Izina ryawe turariyaga; nimuze ba kristo mwese, dukubite ibipfukamiro imbere y’izuka rya Kristo; raba ku bw’umusaraba akanyamuneza kuzuye isi yose; dushengerere Umukama twongere turirimbe izuka ryiwe tudahengeshanya, kuko mukubabara ku bwacu ku musaraba yaratsinze urupfu ku bw’urupfu rwiwe.

Abakristo  : baririmba izaburi ya 50 ijwi rya 4
Ngirira ikigongwe Mana, kubera ubuntu bwawe, kubw’imbabazi zawe nyinshi, zimanganye ivyaha vyanje. Nyuhagira rwose unkure icaha mfise, wongere untyorore igicumuro canje. Nkako, ndemeza ivyaha vyanje ; igicumuro canje cama imbere yanje. Ni wewe nacumuyeko, wewe musa, ikibi wanka ni co nakoze. Ni co gituma uri intungane mu vyo uvuga, kandi urubanza uca ntirugira amahinyu. Ehe raba, navukiye mu caha, mawe yansamanye igicumuro. Ariko ushima ukuri kuri mu mutima, urancira agace, unyigishe ubwitonzi. Ntyoroza izope mpeze mbone kuba uwera, nyuhagira mpeze ndushe urubura kwera. Nyumvisha akamwemwe n’akanyamunuza, amagufa wari wavunaguye ashobore guhimbarwa. Hindukiza amaso yawe ntubone ibicumuro vyanje, uzimanganye ivyaha vyanje vyose. Ewe Mana, ndemera umushaha mweranda, unshiremwo kandi umutima udagubwa. Ntunshibure ngo mve imbere yawe, ntunkuremwo mutima wawe mweranda. Nsubiza akamwemwe k’urukiza rwawe, kandi unkomezemwo umutima wagutse. Nzoheza nigishe ababisha inzira zawe, abacumuzi nabo baheze bagaruke iwawe. Nkurako amaraso nasheshe se Mana, Mana y’urukiza rwanje, niho ururimi rwanje ruzoyaga ubuninahazwa bwawe. Nkako ntunezerezwa n’imbagwa, naho noguhereza inkuka, ntuyishima. Imbagwa Imana ishima ni umutima ubabajwe n’ivyaha wakoze; umutima ubabajwe n’ivyaha wakoze kandi wigaye, ntuwukengera Mana. Kubw’ubuntu bwawe, girira ineza Siyoni, usubire wubake impome za Yeruzalemu. Niho rero uzoshima imbagwa zitunganye, inkuka n’amashikanwa yuzuye; niho rero bazohereza ibimasa ku ruhimbi rwawe

Baririmba : 

Abakristo :
Haninahazwe Data, Mwana na  Mutima Mweranda.

Ku bisabisho vy’Abatumwa, mu burwaneza bwawe, hanagura umurengera w’ibicumuro vyacu
Ubu n’imyaka yose…

Ku bw’ibisabisho vya Nyina w’Imana+mu bwiza bwawe, mukama, +hanagura inkomoko y’ivyaha vyacu.

Mukama Utugirire ikigongwe, o Mana, + mu bwiza bwawe, + mu mbabazi zawe zitagira urugero hanagura ibicumuro vyanje.

Yazutse mu ruhapfu nk’uko yari yabivuze, Yesu aduha ubuzima budahera n’ingabirano y’urukiza

Patiri/Umudiyakoni : O Mana rokora abantu bawe kandi uhezagire iragi ryawe! Mu kigongwe n’impuhwe zawe, gendera iy’isi yawe:

Wongere inkomezi z’abemera ba kirisu baba orthodoxe, kandi uzane kuri twebwe ubwiza bwikigongwe cawe, kubw’ibisabisho vy’umugabekazi atagira agatotsi ,nyina w’Imana kandi azokwama ar’umubikira Mariya imiyaka yose; kubw’inkompezi z’umusaraba uhimbazwa kandi muzima, kubw’ugukingirwa kw’icubahiro n’inkomezi z’abamarayika; kubw’icubahiro n’uguhimbazwa kw’umuvugishwa Yohani umubatizi; abatumwa bahimbazwa,baririmba indirimbo zose; Abatumwa baninahajwe, babereye uguhimbazwa kwose ,Abasokuru bacu hagati ya beranda: Abakuru b’icubahiro, aba patiri beranda n’abespiskopi bacu bakaba n’abigisha bakuru: Basile Mukuru, Gregori mutheologe, Yohani Krizostome, Atanazi na Sirilo, Yohani muhirwe, abapatriarke bi Aleksandria,Nikola wimira, Sipidone musenyeri mukuru yakora ibitangaro wi Trimithunta, Ku bw’abasokuru bacu beranda bakaba n’abamaratiri bene intsinzi n’ukuninahazwa Yohani, Dimitrios yatanze ibimota neza, Theodore umukuru w’abasirikare, na Theodore igisongerezi mu basirikare. Ku bwo umweranda (N….) umuhagarikizi wiyi ngoro nyeranda. Aberanda n’abanyakuri abasokuru b’Umukama Yohakimu na Anna. Umweranda (N…) duhimbaza uno musi kandi n’aberanda bose.Turagusavye Mukama, kubwo isinzi ry’imbabazi zawe, utwumvirize twebwe abanyavyaha twongera tukuzamba kandi utugirire ikigongwe.

Abakristo bakishura : Mukama, tugirire ikigongwe, (incuro 4)

Patiri: Ku bw’imbabazi, impuhwe n’urukundo ku buntu, n’umwana wawe wikinege, uwo wahezagiye, na mutima wawe mweranda kandi yamaho, ubu no mu myaka yose.

Abakristo bakishura: Ame
Patiri/Umudiyakoni: Mu ndirimbo zacu shimagiza umuvyeyi w’Imana kandi w’umuco
URURIRIMBO RW’UMUVYEYI W’IMANA. Luka 1 :46-55

Umusomyi: Umutima wanje uraninahaza Imana, umushaha wanje wahimbawe n’Imana yo Mukiza wanje.

Abakristo bakishura : Wewe ushimagizwa gusumba abakeruvi kandi uninahajwe gusumba abaserafi, Wewe utagira agatotsi, wibarutse Jambo w’Imana, wewe Muvyeyi wukuri w’Imana, turakuririmba. 

Umusomyi : Kuko yibutse umuntu wiwe muto muto, kuva ubu abantu bose bazonyita muhirwe.

Abakristo bakishura : Wewe ushimagizwa gusumba abakeruvi kandi uninahajwe gusumba abaserafi, Wewe utagira agatotsi, wibarutse Jambo w’Imana, wewe Muvyeyi wukuri w’Imana, turakuririmba. 
Umusomyi : Kuko Rugira vyose yangiriye ibitangaza, izina ryiwe ni ryeranda kandi agirira ikigongwe abamwubaha bose, abavyeyi n’abana.

Abakristo bakishura : Wewe ushimagizwa gusumba abakeruvi kandi uninahajwe gusumba abaserafi, Wewe utagira agatotsi, wibarutse Jambo w’Imana, wewe Muvyeyi wukuri w’Imana, turakuririmba. 

Umusomyi : Yerekanye ico ukuboko kwiwe gushobora, asanzaza bene umutima wishima.

Abakristo bakishura : Wewe ushimagizwa gusumba abakeruvi kandi uninahajwe gusumba abaserafi, Wewe utagira agatotsi, wibarutse Jambo w’Imana, wewe Muvyeyi wukuri w’Imana, turakuririmba. 

Umusomyi : Yarakuye ku ngoma abiganje, yimika abato bato; abashonje yabahagije ivyiza vyishi, nayo abakungu abarungika zirayoye.

Abakristo bakishura : Wewe ushimagizwa gusumba abakeruvi kandi uninahajwe gusumba abaserafi, Wewe utagira agatotsi, wibarutse Jambo w’Imana, wewe Muvyeyi wukuri w’Imana, turakuririmba. 

Umusomyi : Yarabungabunze Israeli umusavyi wiwe, yibuka ikigongwe ciwe, nk’uko yari yaravyemereye abasokuru bacu, ko azotabara Ibrahimu n’akabuto kiwe imyaka yose.

Abakristo bakishura : Wewe ushimagizwa gusumba abakeruvi kandi uninahajwe gusumba abaserafi, Wewe utagira agatotsi, wibarutse Jambo w’Imana, wewe Muvyeyi wukuri w’Imana, turakuririmba. 

Hanyuma, abaririrmvi baca baririmba: Umuntu wese wo kwisi naninahaze n’umutima wiwe, afashe itara ryaka, abamarayika bose bo mw’ijuru bahimbazanye akanyamuneza umunsi mukuru mweranda wa nyina w’Imana bongere bamuririmbe.Nezerwa muhimbarwa kandi wamye uri umubikira, Muvyeyi nyina w’Imana.
Patiri/Umudiyakoni:Kandi kandi mu mahoro, dusabe Umukama
Abakristo bakishura: Mukama tugirire ikigongwe.
Patiri/Umudiyakoni: Dufashe, dukize, tugirir’ikigongwe, wongere udukingire se Mukama, kubw’ineme yawe.
Abakristo bakishura: Mukama tugirire ikigongwe.
Patiri/Umudiyakoni: Mukwibuka Bikira Mariya Mweranda, atagira gatotsi kandi Muhimbazwa Muvyeyi w’Imana, wagumanye ubweranda Bikira Maria (Abakristo: Mweranda ntangere muvyeyi w’imana n’udusabire), nutwizigire umwe wese n’ubuzima bwacu muri  Kristo Mana yacu.
Abakristo bakishura : Iwawe Mukama.
Patiri : Kuko ubushobozi bwose bwo mw’ijuru buraguhayagiza kandi burakuninahaza, Data, na Mwana, na Mutima Mweranda, ubu no mu myaka yose. 
Abakristo bakishura: Amen
Haca hakurikira exapostilarion (indirimbo) z’izuka :
Abakristo: Umukama Mana yacu ni We mweranda(x2)
Shimagiza Umukama Imana yacu, dufukame imbere y’intebe y’ubwami bwiwe kuko niwe mweranda.

…………………………………………………………………………………………………………………………………………………………………………………..

UMUSOMYI: ( Zab.149:9) Kugira ngo babafatire ingingo yanditswe: ni iteka ku bayoboke b’Imana bose.
Abakristo:
Umusomyi: ( Zab.150: 1) Nimuninahaze Imana mu ngoro yayo nyeranda, nimuyininaze mu kirere huzuye ububasha bwayo.

UMUSOMYI: Nimuyininahaze kubera ibikorwa vyayo vy’agatangaza, ninuyininahaze kubera ubukuru bwayo ntangere.
UMUSOMYI: Nimuyininahaze mu kuvuza inzamba, muyininahaze mu kuvuza inanga n’umuduri.
ABAKRISTO: Igihema cose nikininahaze Umukama
UMUSOMYI: Nimuyininahaze mu kuvuza ingoma no mu gutamba, nimuyininahaze mu mirya y’inanga no mu myironge.
ABAKRISTO
UMUSOMYI: Nimuyinahaze mu kuvuza urusama rurangurutse, muyininahaze mu kuvuza urusama rw’impundu.
Kuva muntango ya doksologia umupatiri aca aja imbere ya altali umudiyakoni nawe aca ahagarara I buryo bwiwe agaca asoma n’ijwi riciriye hagufi ibi;                                                                                            

 umudiyakoni/Patiri :

Tugirire imbabazi,se Mana, kubwo isinzi ry,imbabazi zawe turagusavye utwumvirize wongere utubabarire.        

 Turagusavye kandi kubwo abemera n’abakristu baba orthodoxe .    

 Turagusavye kandi kubwo umwepsikopi mukuru wacu……………………….        

 Turagusavye  kandi kubwa bene wacu,abasaserdoti ,abadiyakoni ,abamwane na bene wacu bose muri kristo.      

 Turagusavye kandi kugira turonke imbabazi,ubuzima,amahoro,amagara, kuramuka,gukingirwa,ikigongwe no kubabarirwa ivyaha kw’abakozi b’imana,abemera bose n’abakristu b’aba orthodoxe,baba ngaha n’abari muri kino gisagara [canke i kigo] abagize  paruwase,abakorezi n’abagira neza bose bo muri iyi ngoro. 

Turagusavye kandi kubwo abahirwe batanguje iyi ngoro nyeranda, kubwo abasokuru bose na bene wacu barengutse iwawe ba kwizeye bari aha no kubwo aba orthodoxe barengutse iwawe bose aho bari hose.   

Turagusavye kandi kubwo abagira neza bo muri iyi ngoro nyeranda, kubwo abashikana amashikanwa, kubwo abahakorera bose abaharirimbira n’abantu bose bari ngaha barindiriye isinzi ry’imbabazi zawe.      

Patiri: Kuko uri  Imana y’imbabazi kandi umukunzi w’abantu turakuninahaza wewe Data, na Mwana na Mutima Mweranda ubu no mu myaka yose.

Umudiyakoni /Patiri:

Duheraheze ibisabisho vyacu vyo mu gitondo k’umukama.

Dufashe, udukize, utubabarire wongere udukingire, se mana, kubw’inema yawe.

Dusabe umukama ko uyu umusi wose wotubera  mwiza,mweranda,utekanye kandi utagira ibicumuro .

Dusabe Umukama umumarayika w’amahoro, umurongozi mwizigirwa, n’umurinzi w’imitima n’imibiri yacu.

Dusabe Umukama imbabazi n’ukurekurirwa ibicumuro n’ukutarenga amabwirizwa.

Dusaba Umukana ivyiza kandi bidufitiye inyungu ku mitima yacu n’amahoro kw’isi yose.

Dusabe Umukana ko twoheraheza ubuzima bwacu mu mahoro no mu kwigaya.

Dusabe Umukama ko impera y’ubuzima bwacu yoba iya gikristu, ata mubabaro, ata soni, mu mahoro kandi tutokwagirwa n’urubanza imbere y’intebe y’ubucamanza bwa Kristo.

Mu kwambaza Umuvyeyi wacu Mweranda atagira agatotsi nyina w’Imana, yamwe ari umubikira, Mariya, Umwamikazi, ahezagiwe kandi aninahajwe hamwe n’aberanda bose, twitange twese hamwe n’ubuzima bwacu bwose, kwa Kristu Imana yacu. 

Patiri:

Kuko uri Mana nziza, kandi umukunzi w’abantu, turakuninahaza wewe Data, na Mwana na Mutima Mweranda, ubu no mu myaka yose.

Horana amahoro.

Umudiyakoni/Patiri:

Twunamike imitwe yacu imbere y’Umukama.

Patiri:

Mukama mweranda, we uri/uba hejuru ya vyose kandi ugahengamira ku bicisha bugufi; ijisho ryarwe riri hose,  ikingira ibiremwa vyose; turicishije bugufi, umushaha n’umubiri, imbere yawe kandi turagutakambiye;

Mweranda w’abarenda, mu buninahazwa uvyagiyemwo, ramvura ukuboko kwawe kutaboneka hanyuma bose ubahe umuhezagiro wawe.

Nimba hari aho twaracumuye, tubishaka canke tutabishaka, tugirire ikingwe nk’Imana nziza umugemzi w’abantu kandi nuduhe ivyiza vyawe vyo ngaha kw’isi no mw’ijuru.

Kuko ukutugiririra imbabazi n’ukuducungura bikuvako Kristu Mana yacu, kandi turakuninihaza, Data, Mwana na Mutima Mweranda, ubu, imisi yose n’imyaka n’imyaka.

Umudiyakoni:

Ameni. Ubwitinzi.

Patiri:

Ninahazwa Mana yacu imyaka yose, ubu n’imisi yose n’imyaka n’imyaka.

Umugiyakoni:

Ameni.

Mukama Mana yacu, gumya mu bweranda n’ukwemera nyakuri abakristu basenga ba abarthodoxe hamwe n’iri shengero ryeranda, na kino gisagara imyaka n’imyaka. Ameni.

Patiri:

Nunihazwe, Mana, ukwizigira kwacu, nunihazwe.

Umudiyakoni

Haninahazwe Data, Mwana na Mutima Mweranda, ubu n’imisi yose n’imyaka n’imyaka. Ameni.

Mukama, tugirire ikigongwe (x3). Data Mweranda, hezagirwa. 

Patiri:

(Ari kuwamungu, bavuga) Ko uwazutse mu bapfuye, (atari uko), ……

